
ᐱᓯᒪᓂᐊᕐᓗᒋᑦ ᒪᓕᒐᓕᕆᔨᒃᑯᑦ ᑲᑐᔨᔾᔨᖃᑎᒌᖏᑦ ᓄᓇᕗᒻᒥ ᐱᔭ1ᔅᓴᓄᑦ ᓇᓗᓇᐃᔭᐃᓗᑎᒃ 

ᐃᓄᐃᑦ ᓄᓇᕗᒻᒥ ᐱᔨᑦᑎᕋᖅᑕᐅᓗᑎᒃ ᐃᑲᔪᖅᓯᔨᓂᑦ ᑲᑎᓐᓂᐊᕐᓗᒋᑦ ᖁᑦᑎᓐᓂᒃᑯᑦ 

ᒪᓕᒃᑕᐅᔭᕆᐊᖃᖅᑐᒃᑯᑦ ᖃᐅᔨᒪᓂᒃᑯᑦ, ᐃᓕᓐᓂᐊᕐᓂᕐᒧᑦ ᐊᒻᒪᓗ ᐃᓕᓯᒪᔪᒻᒪᕆᓂᒃᑯᑦ ᑲᒪᓂᕐᒧᑦ, 

ᑲᑎᒪᔨᕗᑦ ᑲᒪᐃᓐᓇᖅᑐᑦ ᖃᐅᔨᓴᕐᓂᕐᒧᑦ ᐊᒻᒪᓗ ᓴᖅᑭᑎᑦᑎᕙᓪᓕᐊᓂᕐᒧᑦ ᐊᑐᐊᒐᓄᑦ ᐊᒻᒪᓗ 

ᒪᓕᒐᔅᓴᓄᑦ ᐱᔾᔪᑎᒋᓗᐊᕐᓗᒍ ᐊᖏᖅᑕᐅᓯᒪᙱᑦᑐᑦ ᐊᑐᖅᑕᐅᔪᓄᑦ ᓄᓇᕗᒻᒥ, ᐊᒻᒪᓗ 

ᐱᕚᓪᓕᕆᐊᕐᓗᒋᑦ ᒫᓐᓇᐅᔪᖅ ᐊᑐᖅᑕᐅᔪᓄᑦ ᐊᒻᒪᓗ ᐃᑲᔫᓯᐊᓄᑦ ᑲᑎᒪᔨᖏᓐᓄᑦ.  
 

ᑖᔅᓱᒪ ᐅᑭᐅᒥ ᐊᓯᙳᖅᓯᒪᔪᖃᖅᑐᑦ ᐊᒻᒪᓗ ᐊᓯᐊᒎᖅᓯᒪᔪᑦ ᑲᑎᖅᓱᐃᕙᓪᓕᐊᓂᕐᒧᑦ ᑲᑎᒪᔨᑦᑎᓐᓄᑦ. 

ᑕᒡᕙᐅᕗᑏᖅᓯᒪᔪᒍᑦ ᒫᕐᑎᓐ ᕼᐊᒃᒧᑦ, ᐊᑯᓂᐅᔪᒃᑯᑦ ᐃᓚᒋᔭᐅᓚᐅᖅᑐᖅ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᒃᑯᑦ ᓄᓇᕗᒻᒥ ᐊᒻᒪᓗ ᑲᑎᒪᔨᐅᓚᐅᖅᑐᖅ ᐊᒻᒪᓗ ᑐᙵᓱᒃᑎᑦᑎᓪᓗᑕ ᑕᒪᒃ ᐊᒻᒪᓗ 

ᑐᙵᓱᒃᑎᑦᑎᓪᓗᑕ ᑕᒪᒃᑭᒃ ᐆᕆᒪ ᐊᐸᕋ (ᑐᒡᓕᐊ-ᐃᒃᓯᕙᐅᑕᖅ) ᐊᒻᒪᓗ ᑭᐊᕈᓚᓐ ᐸᑎᒪᑦ 

ᑲᑎᒪᔨᓄᑦ.  
 

ᐊᒻᒪᓗ, ᑭᐊᕈᓚᓐ ᐸᑎᒪᑦ ᓄᑖᖅ ᐃᖅᑲᓇᐃᔭᖅᑎ ᑭᒡᒐᖅᑐᐃᔨ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᒃᑯᑦ 

ᓄᓇᕗᒻᒥ ᐃᖅᑲᓇᐃᔭᖅᑐᓂ ᒐᕙᒪᒃᑯᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᑲᓇᑕᒥ (FLSC) 

ᓈᓴᐅᑎᒃᑯᑦ ᓯᓚᕐᔪᐊᒥ ᑲᑐᔾᔨᖃᑎᒌᖏᑦ ᐃᓄᓕᕆᓂᕐᒧᑦ; ᑭᐊᕈᓚᓐ ᐃᓇᖐᖅᓯᒪᔪᖅ ᔅᑏᕕᓐ ᓴᑕᒃᒥᑦ 

ᐃᖅᑲᓇᐃᔭᓕᖅᑐᖅ ᓈᓴᐅᑎᒃᑯᑦ ᓯᓚᕐᔪᐊᒥ ᑲᑐᔾᔨᖃᑎᒌᖏᑦ ᐃᓄᓕᕆᓂᕐᒧᑦ ᐊᑐᕚᒥ.  
 

ᐊᒻᒪᓗ ᑭᐅᔾᔪᑕᐅᓗᒃᑖᖅᑐᑦ ᐊᒻᒪᓗ ᓱᖏᐅᑎᒋᔭᐅᔪᑦ ᐳᕕᕆᓐᓇᖅᑐᐊᓗᒃ ᓄᕙᒡᔪᐊᕐᓂᖅ-19 

ᐱᔪᓐᓇᐅᑎᖃᙱᑦᑐᓄᑦ, ᐱᓕᕆᐊᔅᓴᖏᑦ ᑲᑎᒪᔨᓂᑦ ᐊᑯᓂᐅᙱᑦᑐᒃᑯᑦ ᓄᖅᑲᖅᑎᑕᐅᓯᒪᔪᑦ 

ᐊᒥᓲᓗᐊᙱᑦᑐᓄᑦ ᑕᖅᑭᓄᑦ. ᑭᓯᐊᓂ ᑲᔪᓯᓯᒪᔪᒍᑦ ᐱᔨᑦᑎᕋᕈᒪᓂᕐᒧᑦ ᐃᓚᒋᔭᐅᔪᓄᑦ ᐊᒻᒪᓗ 

ᑲᔪᓯᓂᐊᖅᑐᒍᑦ ᓯᕗᒧᐊᕐᓂᕐᒧᑦ ᐱᓕᕆᐊᔅᓴᓄᑦ ᐊᒻᒪᓗ ᑭᐅᓗᒋᑦ ᐅᓐᓂᕐᓗᒃᑕᐅᔪᓄᑦ ᐊᒻᒪᓗ 

ᐊᐱᖅᓲᑎᓄᑦ, ᐊᑐᐃᓐᓇᐅᔭᕆᐊᖃᖅᐸᑕ.  



 

A. ᒫᓐᓇᐅᔪᖅ ᐱᓕᕆᐊᔅᓴᐃᑦ 

 

(I) ᐊᔾᔨᒌᙱᑦᑐᑦ ᖃᐅᔨᓴᖅᑕᐅᔪᑦ ᑲᓇᑕᒥ ᑭᒡᓕᒋᔭᐅᔪᑦ ᐊᒻᒪᓗ ᓴᖅᑭᑎᑕᐅᕙᓪᓕᐊᔪᑦ 

ᒪᓕᒐᔅᓴᓄᑦ ᐊᒻᒪᓗ ᐊᑐᐊᒐᓄᑦ ᐊᖏᖅᑕᐅᓯᒪᙱᑦᑐᓄᑦ ᐊᑐᖅᑕᐅᔪᓄᑦ  
 

ᑲᑎᒪᔨᑦ ᐊᒻᒪᓗ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᑲᔪᓯᔪᑦ ᐊᔾᔨᒌᙱᑦᑐᓄᑦ 

ᖃᐅᔨᓴᕐᓂᕐᒧᑦ ᐊᖏᖅᑕᐅᓯᒪᙱᑦᑐᓄᑦ ᐊᑐᖅᑕᐅᔪᓄᑦ ᒪᓕᒐᔅᓴᓄᑦ ᐊᒻᒪᓗ ᐊᑐᐊᒐᓄᑦ ᐊᓯᖏᓐᓂ 

ᑲᓇᑕᐅᑉ ᑭᒡᓕᒋᔭᐅᔪᓂ. ᒪᓕᓪᓗᒍ ᖃᐅᔨᓴᖅᑕᐅᔪᑦ, ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ 

ᓴᖅᑭᑎᑦᑎᕙᓪᓕᐊᓂᐊᖅᑐᑦ ᓇᒻᒥᓂᕆᔭᐅᔪᓂᒃ ᑎᑎᕋᖅᓯᒪᔪᓂᒃ, ᐊᑑᑎᖃᕐᓂᐊᖅᑐᑦ ᑐᙵᕝᕕᓄᑦ 

ᐊᒻᒪᓗ ᐊᑐᖅᑕᐅᔭᕆᐊᖃᖅᑐᓄᑦ ᐅᓐᓂᕐᓗᒃᑐᖃᖅᑎᓪᓗᒍ, ᖃᑯᑎᐅᓂᒃᑰᔭᕆᐊᖃᕐᓂᖏᑦ 

ᖃᐅᔨᓴᖅᑕᐅᔪᓄᑦ ᐊᒻᒪᓗ ᖃᐅᔨᓴᕐᓂᖅ ᐊᒻᒪᓗ ᑭᐅᓗᑎᒃ ᑕᒪᒃᑭᓄᑦ ᐅᓐᓂᕐᓗᒃᑕᐅᔪᓄᑦ.  
 

ᐱᓕᕆᐊᕆᔭᐅᔪᑦ ᐊᕕᒃᓯᒪᓂᖏᓐᓂ, ᑲᑎᒪᔨᑦ ᐃᑲᔪᖅᑕᐅᓪᓗᑎᒃ ᓯᓚᑖᓂ ᐃᑲᔪᖅᓯᔨᒥᑦ 

ᓴᖅᑭᑎᑦᑎᓯᒪᔪᑦ ᐱᖓᓱᓂᒃ ᓇᓗᓇᐃᔭᐃᓂᕐᒧᑦ ᑎᑎᕋᖅᓯᒪᔪᓂᒃ ᖃᐅᔨᒪᔨᒻᒪᕆᓄᑦ ᑲᒪᓂᐊᕐᓗᑎᒃ 

ᐊᒻᒪᓗ ᐊᐅᓚᑦᑎᑦᑎᓂᐊᕐᓗᑎᒃ ᑲᑎᒪᔨᓄᑦ ᐱᔾᔪᑎᒋᓗᒍ ᑐᑭᓕᐊᖓ ᐊᑐᖅᑕᐅᔪᑦ ᒪᓕᒐᓕᕆᓂᕐᒧᑦ 

ᐊᒻᒪᓗ ᖃᓄᐃᓕᐅᕐᓂᖅ ᐃᑲᔪᖅᓯᔨ ᖃᐅᔨᒪᔭᐅᙱᑦᑐᓄᑦ ᐃᓚᒋᔭᐅᔪᖅ ᐊᖏᖅᑕᐅᓯᒪᙱᑦᑐᓄᑦ 

ᐊᑐᖅᑕᐅᔪᓄᑦ ᒪᓕᒐᓕᕆᓂᕐᒧᑦ ᓄᓇᕗᒻᒥ. ᐃᓚᒋᐊᕐᓗᒍ ᓇᓗᓇᐃᔭᐃᓂᖅ ᑎᑎᕋᖅᓯᒪᔪᒃᑯᑦ 

ᑐᓂᓯᔪᑦ ᑐᑭᓕᐊᑦᑎᐊᖅᓯᒪᔪᓂᒃ ᐃᖅᑲᓇᐃᔮᕐᕕᒻᒥ ᖃᐅᔨᓴᖅᑕᐅᔪᓄᑦ ᐊᒻᒪᓗ ᐃᓱᒪᒃᓴᖅᓯᐅᕐᓂᕐᒧᑦ. 

ᐊᑏᑐᖅ ᑕᑯᒋᐊᕐᓗᒍ ᐃᓚᒋᔭᐅᔪᖅ ᓇᓗᓇᐃᔭᖅᑕᐅᓯᒪᔪᑦ ᑎᑎᖅᑲᐃᑦ.  
 

(II) ᐋᖅᑭᒃᓱᐃᓂᖅ ᐱᓕᕆᐊᔅᓴᓄᑦ ᐅᖃᓕᒫᓂᖅ ᑎᑎᕋᖅᓯᒪᔪᓄᑦ 

ᑎᑎᕋᖅᓯᒪᔪᑦ ᐃᓚᒋᔭᐅᔪᖅ ᓱᓕᓂᖏᓐᓄᑦ ᐊᑐᖅᑕᐅᔭᕆᐊᖃᖅᑐᑦ ᐅᖃᐅᓯᕆᔭᐅᔭᕆᐊᖃᖅᑐᑦ 

ᓄᓇᕗᒻᒥ ᐃᑲᔪᖅᓯᔨᓕᕆᔨᓄᑦ. ᐱᕚᓪᓕᕈᑕᐅᓯᒪᔪᑦ ᑲᑎᒪᔨᓕᑦ ᑲᔪᓯᓯᒪᔪᑦ ᑐᒃᓯᕋᕐᓗᑎᒃ 

ᑐᑭᓯᐊᓇᑦᑎᐊᕆᐊᕐᓗᒋᑦ ᐊᒻᒪᓗ ᑐᑭᖃᑦᑎᐊᕐᓗᑎᒃ ᐱᓕᕆᐊᔅᓴᓄᑦ ᐱᔾᔪᑎᒋᓗᒍ ᑐᒃᓯᕋᖅᑐᖅ 

ᐱᐊᓂᖕᓂᐊᕐᓗᓂ ᐊᔾᔨᒌᙱᑦᑐᓂᒃ ᐅᖃᓕᒫᒐᔅᓴᓂᒃ ᐱᔾᔪᑎᒋᔭᐅᓪᓚᕆᒃᑐᓄᑦ ᒪᓕᒐᓕᕆᓂᕐᒧᑦ 

ᐊᑕᐅᓯᒧᑦ ᐊᑐᖅᑕᐅᔪᓄᑦ, ᐃᓚᒋᔭᐅᔪᑦ ᓄᓇᕗᑦ ᒪᓕᒐᓕᕆᓂᕐᒧᑦ, ᒪᓕᒐᔅᓴᓄᑦ ᐊᒻᒪᓗ ᐊᓯᖏᑦ 

ᐆᑦᑑᑎᒋᓗᒍ ᓄᓇᕗᑖᖅᓯᒪᓂᕐᒧᑦ ᐊᖏᕈᑎᑦ, ᐊᒻᒪᓗ ᑎᑎᕋᖅᓯᒪᔪᑦ ᐃᓄᓐᓂᒃ ᐅᖃᐅᓯᖃᖅᑐᑦ 

ᐃᓕᖅᑯᓯᖏᑎᒍᑦ ᒪᓕᒐᓄᑦ.  
 

ᐱᖃᖅᑐᑦ ᐱᒻᒪᕆᐅᔪᓂᒃ ᖃᐅᔨᓴᕐᓂᕐᒧᑦ ᐅᖃᐅᔾᔪᐃᙳᐊᖅᓯᒪᔪᒃᑯᑦ ᐃᓚᒋᔭᐅᔪᑦ ᐅᖃᓕᒫᕐᓂᕐᒧᑦ 

ᑎᑎᕋᖅᓯᒪᔪᓄᑦ ᐃᓚᒋᓂᐊᕐᓗᒋᑦ ᒫᓐᓇᓵᖅ ᐃᓄᐃᑦ ᐃᓕᖅᑯᓯᖏᓐᓄᑦ ᐅᖃᓕᒫᕐᓂᖅ.     
 

ᒫᓐᓇᐅᔪᖅ, ᒡᓗᐊᕆᔭ ᓵᖕ ᐊᐅᓚᑦᑎᔪᑦ ᑲᔪᓯᔪᓄᑦ ᖃᐅᔨᓴᕐᓂᕐᒧᑦ ᐊᒻᒪᓗ ᓂᕆᐅᒃᑐᒍᑦ 

ᓄᑖᙳᖅᑎᑕᐅᓯᒪᔪᓂᒃ ᐅᖃᓕᒫᒐᔅᓴᓂᒃ ᑎᑎᕋᖅᓯᒪᔪᓂᒃ ᑐᒃᓯᕋᕐᓂᐊᕐᓗᓂ ᐃᓚᒋᔭᐅᔪᓄᑦ 

ᐅᑭᐊᒃᓵᖑᓕᖅᐸᑦ.  
 

(III) ᐃᓱᒪᒃᓴᖅᓯᐅᕐᓂᖅ ᐃᓕᖅᑯᓯᒃᑯᑦ ᖃᐅᔨᒪᓂᕐᒧᑦ ᐃᓕᑎᑕᐅᓂᖅ; ᑲᑎᒪᔨᓗᒃᑖᑦ  
 

ᑲᑎᒪᔨᑦ ᐊᑯᓐᓂᖓᓂ ᖃᐅᔨᓴᖅᑐᑦ ᐊᒻᒪᓗ ᐃᓱᒪᒃᓴᖅᓯᐅᖅᑐᑦ ᓄᓇᕗᑦ-ᐱᔾᔪᑎᒋᔭᖅ ᐊᑐᖅᑕᐅᔪᓄᑦ 

ᐃᑲᔪᕐᓂᐊᕐᓗᑎᒃ ᐃᑲᔪᖅᓯᔨᓂᒃ (ᐱᓗᐊᕐᓗᒍ ᐃᑲᔪᖅᓯᔨᑦ ᓄᑖᑦ ᓄᓇᕗᒻᒥ ᐊᒻᒪᓗ ᐃᓕᓐᓂᐊᖅᑎᑦ-

ᒪᓕᒐᓕᕆᓂᕐᒧᑦ) ᐅᔾᔨᕈᓱᒃᑎᒐᓱᐊᕐᓂᕐᒧᑦ ᐊᔾᔨᖃᙱᓐᓂᖓᓄᑦ ᐊᑐᖅᑕᐅᔪᑦ ᒪᓕᒐᓕᕆᓂᕐᒧᑦ 



ᓄᓇᕗᒻᒥ, ᐃᓚᒋᓗᒍ ᐃᓕᖅᑯᓯᕆᔭᐅᔪᖅ ᐊᒻᒪᓗ ᐃᑦᑕᕐᓂᑕᐃᑦ ᓄᓇᓕᒥ, ᓇᓗᓇᐃᔭᐃᑎᑦᑎᓂᖅ 

ᐊᑐᖅᑕᐅᔪᓐᓇᖅᑐᓂᒃ, ᐊᒻᒪᓗ ᐱᒻᒪᕆᐅᔪᓄᑦ ᐊᑐᐃᓐᓇᐅᔪᔅᓴᓄᑦ.  
 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᑲᒪᐃᓐᓇᖅᑐᑦ ᐱᓯᒪᑦᑎᒋᐊᕐᓗᑎᒃ ᑮᓇᐅᔭᓂᒃ 

ᐃᑲᔫᓯᐊᓂᒃ ᐊᒻᒪᓗ ᐃᑲᔪᖅᑎᒃᓴᓄᑦ ᐱᕈᕐᕕᒻᒥᑦ ᐃᓕᒐᔅᓴᓄᑦ ᐃᓚᒋᔭᐅᔪᓗᒃᑖᓄᑦ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕗᒻᒥ, ᑕᒪᒃᑭᑎᒍᑦ ᐃᖅᑲᓇᐃᔮᖅᑎᓪᓗᒋᑦ ᐊᒻᒪᓗ ᖃᕋᓴᐅᔭᒃᑯᑦ ᐊᑐᖅᑕᐅᔪᒃᑯᑦ. 

ᑕᒪᓐᓇ ᖁᕕᐊᓇᕈᒥᓇᖅᑐᖅ ᐃᑲᔪᖅᑎᒌᓐᓂᕐᒧᑦ ᐊᒻᒪᓗ ᐊᑕᐅᓯᖅ ᐱᓗᐊᖅᑐᒍ ᑐᓂᓯᓂᐊᖅᑐᑦ 

ᐃᓚᒋᔭᐅᔪᓄᑦ ᐃᓕᖅᑯᓯᕆᔭᐅᔪᓄᑦ ᖃᐅᔨᒪᓂᖅ ᐊᒻᒪᓗ ᐃᓕᑕᖅᓯᓂᕐᒧᑦ ᐃᓄᐃᑦ 

ᐃᓕᖅᑯᓯᖏᓐᓂᒃ, ᐊᒻᒪᓗ, ᓴᙱᓕᕙᓪᓕᐊᓗᒍ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ 

ᐃᓚᒋᔭᐅᔪᓄᑦ ᐊᒻᒪᓗ ᑲᔪᓯᓂᕐᒧᑦ ᓇᓗᓇᐃᔭᐃᓂᖅ ᐱᔭᐅᔭᕆᐊᖃᖅᑐᓄᑦ ᓄᓇᕗᒥᐅᑕᓗᒃᑖᓄᑦ 

ᐃᑉᐱᒋᔭᐅᑦᑎᐊᖁᓪᓗᒋᑦ ᐊᒻᒪᓗ ᐱᒻᒪᕆᐅᔪᒃᑯᑦ ᐊᑲᐅᓈᕐᓂᕐᒧᑦ ᐃᑉᐱᒍᓱᓐᓂᕐᒧᑦ.  
 

ᓂᕆᐅᒃᑐᒍᑦ ᓄᑖᙳᖅᑎᑦᑎᒋᐊᕐᓗᒋᑦ ᑲᑎᒪᔨᓄᑦ ᑮᓇᐅᔭᓂᒃ ᐃᑲᔫᓯᐊᓄᑦ ᐱᔾᔪᑎᖃᕈᓐᓇᖅᑐᑦ 

ᑲᑎᒪᔨᓄᑦ ᓯᕗᒧᐊᕐᓂᖅ ᖃᓄᐃᓕᐅᒃᑲᓐᓂᕆᐊᖃᖅᑐᓄᑦ ᐃᓕᖅᑯᓯᕆᔭᐅᔪᓄᑦ ᖃᐅᔨᒪᓂᕐᒧᑦ 

ᐃᓕᑎᑕᐅᔾᔪᑎᔅᓴᓄᑦ.  
 
 

(IV) ᐃᓕᓯᒪᔪᒻᒪᕆᓐᓂᕐᒧᑦ ᐱᕙᓪᓕᐊᓂᖅ (PD) ᐊᒻᒪᓗ ᐅᖃᖅᑎᒧᑦ ᑎᑎᕋᖅᓯᒪᔪᑦ ᐊᕕᒃᓯᒪᔪᑦ  
 

ᑲᑎᒪᔨᑦ ᐸᕐᓇᒃᓯᒪᓚᐅᖅᑐᑦ ᑐᙵᓱᒃᑎᑦᑎᓂᐊᕐᓗᑎᒃ ᐊᐅᓚᑦᑎᔨᓄᑦ ᐃᖅᑲᓇᐃᔭᖅᑎᓄᑦ ᒐᕙᒪᒃᑯᑦ 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᑲᓇᑕᒥᑦ ᑲᒪᓂᐊᕐᓗᓂ ᐃᓕᓯᒪᔪᒻᒪᕆᓂᒃᑯᑦ ᐱᕙᓪᓕᐊᓂᕐᒧᑦ 

ᐱᓕᕆᐊᔅᓴᐃᑦ ᐅᖃᐅᓯᖃᕐᓂᐊᖅᑐᖅ ᒫᓐᓇᓵᖅ ᐋᖅᑭᒃᓱᖅᑕᐅᔪᓄᑦ ᑲᑎᖅᓱᖅᑕᐅᓯᒪᔪᑦ ᒪᓕᒐᔅᓴᓄᑦ 

ᐊᒻᒪᓗ ᐋᖅᑭᒃᑕᐅᓯᒪᔪᑦ ᐊᑐᐊᒐᐃᑦ ᑮᓇᐅᔭᓄᑦ ᐱᕋᔭᒃᑕᐃᓕᒪᓂᕐᒧᑦ ᒪᓕᒐᓄᑦ; ᐊᒻᒪᓗ ᐊᓯᓄᑦ 

ᐃᓕᓯᒪᔪᒻᒪᕆᓐᓂᕐᒧᑦ ᐱᕙᓪᓕᐊᓂᖅ ᐃᓚᒋᔭᐅᔪᓄᑦ ᐊᖏᖅᑕᐅᓯᒪᙱᑦᑐᓄᑦ ᐊᑐᖅᑕᐅᔪᓄᑦ ᐊᒻᒪᓗ 

ᐊᐅᓚᑕᐅᓂᖏᑕᓄᑦ ᑐᙵᓂᖏᓐᓄᑦ. ᑲᒪᒋᓂᐊᓚᐅᖅᑕᕗᑦ ᑖᒃᑯᐊ ᑲᑎᒪᓂᐅᓃᑦ ᒪᐃ, 2020-

ᖑᑎᓪᓗᒍ, ᑲᑎᒪᔾᔪᑎᒋᖃᑕᐅᓂᐊᕐᓗᒋᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᐅᑭᐅᑕᒫᑦ 

ᑲᑎᒪᓂᕐᒧᑦ, ᑭᓯᐊᓂ ᐱᔾᔪᑎᒋᔭᖓ ᐳᕕᕆᓐᓇᖅᑐᐊᓗᒃ ᓄᕙᒡᔪᐊᕐᓂᖅ-19 ᐋᓐᓂᐊᕐᓇᕐᓂᖓᓄᑦ 

ᑭᒡᓕᖃᖅᑎᑕᐅᔪᑦ, ᑕᒪᓐᓇ ᓄᖅᑲᖅᑎᑦᑎᓯᒪᔭᕗᑦ ᐊᒻᒪᓗ ᕿᒥᕐᕈᐊᕐᓂᐊᖅᑐᒍᑦ ᐊᓯᐊᒍᑦ 

ᐊᑐᖅᑕᐅᔪᓐᓇᖅᑐᒃᑯᑦ ᑐᓂᓂᐊᕐᓗᒋᑦ ᑲᑎᒪᔨᓄᑦ ᐅᑭᐊᒃᓵᖑᓕᖅᐸᑦ.  
 

ᑲᑎᒪᔨᑦ ᐸᕐᓇᖃᑕᐅᔪᑦ ᑲᒪᓂᐊᕐᓗᑎᒃ ᐅᖃᖅᑎᒥᑦ ᑎᑎᕋᖅᓯᒪᔪᓂᒃ ᐊᕕᒃᓯᒪᔪᓂᒃ ᑲᑎᒪᔨᓄᑦ 

ᐊᒻᒪᓗ ᓄᓇᓕᒧᑦ ᐊᑕᖏᖅᓯᒪᓂᒃᑯᑦ. ᓴᖅᑭᑎᑦᑎᓯᒪᔪᒍᑦ ᐃᑲᔪᖅᑎᒌᓐᓂᕐᒧᑦ ᓯᓚᑦᑐᖅᓴᕐᕕᒃ 

ᓄᓇᕗᒃᑯᓐᓂᑦ (NAC) ᖃᐃᖁᓪᓗᒋᑦ ᐃᓐᓇᐃᑦ ᓄᓇᕗᓕᒫᒥᑦ ᐅᖃᐅᓯᖃᕐᓂᐊᕐᓗᑎᒃ ᐅᖃᐅᓯᒃᑯᑦ 

ᐃᓕᖅᑯᓯᕆᔭᐅᔪᓄᑦ ᐃᓄᐃᑦ ᒪᓕᒐᖏᓐᓄᑦ, ᐃᓚᒋᓗᒋᑦ ᐅᖃᐅᓯᖃᕐᓂᖅ ᑎᑎᕋᖅᑕᐅᓯᒪᔪᑦ 

ᐃᓚᒋᓐᓇᖏᓐᓂᒃ 200-ᒪᑉᐱᒐᓂᙶᖅᑐᓂᒃ ᓗᓯᐃᓐ ᐅᑲᓕᐊᓐᓄᑦ ᑎᑎᕋᖅᓯᒪᔪᓂᑦ ᒫᓐᓇᐅᔪᖅ 

ᖃᓪᓗᓈᑎᑑᖅᑕᐅᓯᒪᓕᖅᑐᑦ. ᑎᑎᕋᖅᓯᒪᔪᑦ ᐃᑉᐱᒋᑦᑎᐊᕐᓂᒃᑯᑦ ᑐᓂᔭᐅᓯᒪᔪᖅ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕗᒻᒥ ᑲᑎᒪᔨ ᐹᓪ ᐅᑲᓕᕐᒥᑦ. ᖃᓄᐃᓕᐅᒃᑲᓐᓂᖅ ᐋᖅᑭᒋᐊᕐᓗᒋᑦ 

ᑎᑎᕋᖅᓯᒪᔪᑦ ᑐᕌᒋᔭᖃᕐᓗᑎᒃ ᓴᖅᑭᑎᑦᑎᑕᐅᓂᐊᖅᑎᓪᓗᒋᑦ. ᑐᑭᓯᐊᒃᑲᓐᓂᕈᑕᐅᒃᑲᓐᓂᕐᓂᐊᖅᑐᑦ 

ᐅᕙᑦᑎᐊᕈ.  
 

B. ᐅᓐᓂᕐᓗᒃᑐᑦ 

 

ᑲᑎᒪᔨᑦ ᑲᔪᓯᔪᑦ ᐃᓚᒋᔭᐅᓂᖅ ᖃᐅᔨᓴᕐᓂᕐᒧᑦ ᐊᑐᓕᖁᔭᐅᔪᓄᑦ ᐊᒻᒪᓗ ᐅᖃᐅᔾᔪᐃᙳᐊᕐᓂᖅ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒃᑯᓐᓄᑦ ᐊᐅᓚᑦᑎᔨᐊᓄᑦ, ᐊᑐᐃᓐᓇᐅᔭᕆᐊᖃᕐᓂᒃᑯᑦ. 



ᑕᒪᓐᓇ ᐱᓕᕆᐊᔅᓴᖅ ᓯᕗᓪᓕᐅᑎᑕᐅᓯᒪᔪᑦ ᑲᑎᒪᔨᓄᑦ. ᑕᐃᒪᙵᑦ 2018/2019 ᐅᑭᐅᑕᒫᑦ 

ᑲᑎᒪᓂᖅ, ᑲᑎᒪᔨᑦ ᐃᓚᒋᐊᖅᓯᒪᔪᑦ ᖃᓄᐃᓕᐅᒃᑲᓐᓂᕈᑕᐅᔪᓐᓇᖅᑐᓄᑦ ᐊᑐᓕᖁᔭᐅᔪᓄᑦ 

ᐱᔾᔪᑎᒋᔭᐅᔪᓄᑦ, ᐃᓱᓕᓂᐊᓕᖅᑐᒍ ᖃᐅᔨᓴᕐᓂᕆᔭᕗᑦ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᐋᓐᑎᐅᕆᔫᒥ ᖃᐅᔨᓴᕐᓂᕐᒧᑦ ᐊᒻᒪᓗ ᐃᓂᖅᑎᑕᐅᑐᐃᓐᓇᕆᐊᖃᕐᓂᕐᒧᑦ.  
 


